
						Από Βικιθήκη

					

					


					
					
					Αυτή η σελίδα δεν έχει ελεγχθεί ακόμη για πιθανά λάθη. 
δύο μὲν γὰρ εὐθεῖαι χωρίον οὐκ ἄν ποτε περιλάβοιεν,
εὐθεῖα δὲ καὶ περιφέρεια δύνανται, καὶ δύο 
περιφέρειαι ὡσαύτως, ἢ γωνίας ποιοῦσαι, ὡς ἐπὶ τοῦ 
μηνοειδοῦς σχήματος, ἢ καὶ ἀγώνιον ἀποτελοῦσαι σχῆμα,
ὡς εἰ νοήσειας κύκλους ὁμοκέντρους. τὸ γὰρ μέσον
ἀμφοτέρων ἀπολαμβανόμενον χωρίον ὑπὸ δύο 
περιφερειῶν περιέχεται, τῆς μὲν ἐντὸς οὔσης, τῆς δὲ ἐκτός,
καὶ γωνία οὐ γίνεται, οὐ γὰρ τέμνουσιν ἀλλήλας ὡς
ἐν τῷ μηνοειδεῖ καὶ τῷ ἀμφικύρτῳ σχήματι.

Καὶ μὲν δὴ καὶ ὅτι τὸ αὐτὸ τοῦ ἡμικυκλίου 
κέντρον ἐστὶν ὅπερ καὶ τοῦ κύκλου φανερόν. ἡ γὰρ
διάμετρος ἐφ' ἑαυτῆς ἔχουσα τὸ κέντρον συμπληροῖ
τὸ ἡμικύκλιον καὶ ἀπὸ τούτου πᾶσαι αἱ πρὸς τὴν 
περιφέρειαν ἴσαι. μέρος γὰρ καὶ αὕτη τοῦ κύκλου. πρὸς
πάντα δὲ τὰ μέρη τῆς τοῦ κύκλου περιφερείας ἴσαι
προσπίπτουσιν ἀπὸ τοῦ κέντρου. ἓν ἄρα τὸ κέντρον
ἐστὶν τοῦ ἡμικυκλίου καὶ τοῦ κύκλου. καὶ 
ἐπισημαντέον, ὅτι μόνον τοῦτο τῶν σχημάτων ἐπὶ τῆς 
περιμέτρου τὸ κέντρον ἔχει, λέγω δὲ τῶν ἐπιπέδων 
σχημάτων, ὥστε συναγάγοις ἂν ὅτι τὸ κέντρον τρεῖς ἔχει
τόπους, ἢ γὰρ ἐντὸς τοῦ σχήματος ὥςπερ ἐπὶ τοῦ
κύκλου, ἢ ἐπὶ τῆς περιμέτρου ὡς ἐπὶ τοῦ ἡμικυκλίου,
ἢ ἐκτὸς ὡς ἐπί τινων κωνικῶν γραμμῶν.

Τὸ δ' οὖν ἡμικύκλιον ταὐτὸ ἔχει τῷ κύκλῳ κέν-

